
ABSTRAK 

 

 

 

Tujuan utama projek ini dijalankan adalah mengkaji mekanisme sedia ada dan 

seterusnya mereka bentuk sebuah mekanisme baru penyejukan udara yang 

mengurangkan suhu dari unit penyejuk udara. Sebelum itu, pemahaman mendalam 

mengenai konsep kerja mekanisme sedia ada dan tinjauan produk yang berada di 

pasaran dilaksanakan melalui pelbagai sumber seperti kajian ilmiah, kajian pasaran dan 

sebagainya. Skop yang perlu diikuti adalah mencari jalan untuk mengurangkan kos 

operasi dan kos produk, kerja penyelenggaraan yang mudah serta dapat berfungsi 

dengan baik. Bagi memastikan skop-skop yang dikehendaki ini mencapai sasaran yang 

telah ditetapkan, kajian dilakukan seperti pembinaan dan fabrikasi prototaip mengikut 

pengiraan yang sepatutnya, menjalankan set ujian prestasi, melaksanakan proses 

penambahbaikan berdasarkan kelemahan dan kekurangan yang timbul sepanjang proses 

ujian, dan seterusnya melakukan perbandingan prestasi dengan mekanisme sedia ada. Di 

antara faktor yang perlu dititik beratkan ialah dengan memastikan mekanisme yang 

dicipta mampu menurunkan suhu dengan berkesan bersamaan atau lebih baik dari 

mekanisme sedia ada dan mampu membawa satu penyelesaian mudah terhadap masalah 

harian di rumah. Ujian dijalankan dengan menggunakan mekanisme sedia ada sebagai 

kayu pengukur keberkesanan mekanisme yang diketengahkan. Keberkesanan unit 

prototaip diuji pada posisi hembusan dan sedutan unit penyejuk udara dengan kehadiran 

elemen penyejuk (ais) dan perbandingan dilakukan terhadap ketiga-tiga eksperimen. 

Hasil daripada eksperimen mendapati bahawa mekanisme prototaip yang diletak pada 

posisi sedutan memenuhi sasaran utama laporan ini. Kajian ini merupakan satu langkah 

untuk membangunkan suatu mekanisme yang boleh diaplikasikan dalam produk 

penyejukan udara pada masa akan datang. 

ABSTRACT 

 

 

 

This project's main intention was studying existing mechanism and to design a 

new air cooling mechanism to reduce temperatures from portable air cooler units. Before 

that, deep understanding on the concept for existing mechanism's and product 

established in the market was gathered through various resources such as academic 

study, market research and others. Scopes that needs being followed was to reduce 

operating cost and product cost, easy to maintain and functioning well like existing 

product. To make sure this scopes was achieved, research on construction and 

fabrication prototype follow by calculation, carry out set performance test, implement 

improvement process to any error or uncertainties that happened during testing 

procedure, and makes further performance comparison between the existing mechanism 

and the new one. The main factor that need emphasized were having ensure mechanism 

that created must be able to reduce the temperature effectively or better than existing 

mechanism and able to carry out easy solution on the daily problem at home. Test using 

present mechanism as guidance for the prototype that was developed. The heat 

exchanger was tested at air cooler’s suction and blow position with presence of ice and 

later comparison carried on all three experiments. Result from the experiment shows that 

prototype put in suction position cater the best output among original and suction 

method. This project was one step further in a way to implement new mechanism into 

portable air cooler in the future. 

BAB I 

 

 

 

PENGENALAN 

 

 

 

1.1 Pendahuluan 

 

Kebelakangan ini suhu yang panas melanda dunia dan memberi kesan yang 

ketara terutama kepada negara-negara beriklim tropika seperti Malaysia. Ini adalah 

berkait rapat dengan fenomena pemanasan global yang telah memberi impak besar 

kepada seluruh dunia. Pemanasan global ini berpunca dari penggunaan bahan kimia dan 

gas yang boleh merosakkan struktur lapisan ozon sekaligus menyebabkan pancaran terus 

sinar matahari ke bumi tanpa proses tapisan. 

 

Terdapat pelbagai produk telah direka untuk menangani masalah suhu melampau 

sama ada di dalam rumah mahupun di pejabat seperti kipas angin, unit penyaman udara, 

dan unit penyejuk udara. Namun yang demikian, penggunaan penyaman udara 

berasaskan pemampat dan gas penyejuk freon, sekadar meningkatkan risiko pelepasan 

gas yang boleh merosakkan ozon yang secara jelasnya terkandung dalam sistem 

penyaman udara tersebut seperti ammonia, R22 dan sebagainya. Penting di sini untuk 

mengembangkan suatu idea baru yang bersih, menjimatkan di samping memberi prestasi 

sama seperti sebuah unit penyaman udara. Setelah melakukan beberapa analisis dan kaji 

selidik, saya telah memilih tajuk “Mereka Bentuk Mekanisme Penyejukan Udara Yang 

Mengurangkan Suhu Udara Dari Unit Penyejuk Udara” sebagai tajuk kajian saya. 

1.2 Latar Belakang 

 

Kipas angin merupakan kaedah konvensional dan terawal untuk menyamankan 

persekitaran dan juga cara yang paling murah. Namun demikian, kipas hanya membantu 

pergerakan udara tanpa menghilangkan atau mengurangkan bahang kepanasan. Produk 

seperti penyaman udara mampu memberikan suhu di antara 15ºC sehingga 25ºC tetapi 

penggunaan penyaman udara memerlukan kos yang tinggi terutama dari segi operasi dan 

juga penyelenggaraan seperti penyediaan bahan penyejukan untuk membantu proses 

penyejukan. Unit penyejuk udara merupakan suatu subjek yang sangat berguna yang 

boleh digunakan untuk mengenal pasti suatu mekanisme yang boleh mengurangkan suhu 

udara persekitaran dengan efisyen. 

 

Sebagai langkah awal kajian, ia dimulakan dengan mengenal pasti setiap aspek 

yang menyebabkan masalah dan fokus kepada masalah yang memerlukan pembaikan. 

Kipas angin sekadar membantu molekul udara bergerak tanpa mempengaruhi suhu 

sekeliling. Penyaman udara yang terdapat dalam pasaran pada hari ini pula adalah mahal 

dan memerlukan kos yang tinggi untuk dimiliki, penjagaan dan operasi. Sebagai 

perbandingan kos operasi penyaman udara adalah hampir menyamai pengunaan sebuah 

komputer peribadi. Bagi isi rumah yang memerlukan unit penyejuk udara beroperasi 

sepanjang siang hari (8 – 10 jam sehari), ini amat membebankan.  

1.3 Penyataan Masalah 

 

Projek ini lebih memfokuskan mekanisme yang terdapat pada unit penyejuk udara dan 

dari sini beberapa masalah yang perlu diatasi pada mekanisme sedia ada antaranya: 

 

a) Tidak cukup sejuk dan efisyen 

b) Kewujudan habuk yang banyak dan kerap serta memberi kesan terhadap 

operasi unit penyejuk udara 

c) Bunyi yang bising dari mekanisme sedia ada 

 

 

 

1.4 Objektif 

 

Mereka bentuk mekanisme penyejukan udara yang mengurangkan suhu udara 

dari unit penyejuk udara. 

 

 

 

1.5 Skop 

 

a) Mereka bentuk mekanisme penyejukan udara dengan memberi perhatian 

terhadap perkara berikut 

 i) Pemilihan material 

 ii) Penyelenggaraan 

b) Mengaplikasikan mekanisme penyejukan udara ke dalam unit penyejuk udara 

(fabrikasi) 

c) Menjalankan analisis untuk menentukan prestasi penyejuk udara 

d) Mereka bentuk dan fabrikasi set ujian untuk menguji unit penyejuk udara 

e) Menjalankan ujian prestasi terhadap unit penyejuk udara 

BAB II 

 

 

 

KAJIAN ILMIAH 

 

 

 

2.1 Pendahuluan 

 

Kajian Ilmiah melibatkan pengumpulan maklumat tentang sesuatu produk dan 

mekanisme yang digunakan untuk dianalisis dan dikaji bertujuan untuk mengetahui 

kekurangan atau kelebihan produk tersebut. Ia biasanya dilakukan dalam proses pembaik 

pulih sesuatu produk dan pembangunan satu mekanisme baru. Bahan rujukan seperti 

abstrak, jurnal, buku rujukan, kertas kerja laporan persidangan, produk yang sedia ada 

dan sebagainya adalah contoh sumber penting dalam proses ini. Pengumpulan maklumat 

yang dijadikan sumber kajian adalah berpandukan garis panduan berikut: 

 

a) Parameter pemindahan haba 

b) Klasifikasi pemindah haba 

c) Produk sedia ada 

d) Kaji selidik 

 

 

 

 

 

 


	Untitled



